
सबसे अच्छा िनकाह वह है, जो सबसे आसान हो।

उक़बा िबन आिमर (रिज़यल्लाहु अंहु) कहते हैं िक अल्लाह के रसूल (सल्लल्लाहु अलैिह व
सल्लम) ने फ़रमायाः "सबसे अच्छा िनकाह वह है, जो सबसे आसान हो।" तथा नबी (सल्लल्लाहु

अलैिह व सल्लम) ने एक व्यक्ित से कहाः "क्या तुम्हें यह पसंद होगा िक मैं अमुक स्त्री
से तुम्हारा िनकाह कर दूँ?" उसने कहाः हाँ! आपने उस मिहला से भी कहाः "क्या तुम्हें
पसंद होगा िक मैं अमुक पुरुष से तुम्हारा िनकाह कर दूँ?" उसने भी कहाः हाँ! तो आपने

दोनों का िनकाह महर तय िकए िबना ही कर िदया। िफर उसने वैवािहक जीवन आरंभ करते समय भी
अपनी पत्नी को कुछ नहीं िदया। लेिकन, जब मरने लगा, तो बोलाः अल्लाह के रसूल

(सल्लल्लाहु अलैिह व सल्लम) ने अमुक स्त्री से मेरा िनकाह कराया था और मैंने उसे कुछ
नहीं िदया था। अतः, अब उसे ख़ैबर का अपना िहस्सा देता हूँ। चुनांचे, उसका ख़ैबर का जो

िहस्सा था, उसे उसकी पत्नी ने उससे लेकर बेचा, तो उसकी क़ीमत एक लाख हुई।
[सह़ीह़] [इसे अबू दाऊद ने िरवायत िकया है।]

